
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
পরিস্থিতি Wo
খাদু বলে, মেলা নাকি ? মেলা ? মেলায় তো যামু। তবে আইজ !
দত্তগিন্নির গা জুলে যায় শূনে,-প্ৰায় দেড়বছর কাজ করছে যে মন-মরা খাটুনে ভালো বিটা হঠাৎ মেলার নাম শুনেই তাকে আহ্বাদে উল্লাসে ডগমগিয়ে উঠতে দেখে।
মুখ ভার করে বলে, খাদু, কী করে মেলায় যাবি আজ ? আমার শরীর ভালো না। উনি আজ একটায় আসবেন, খেয়ে দেয়ে উঠে আমায় একটু না পেলে, খোকা গোলমাল করলে
দত্তগিন্নি হেসে ফেলে, বুঝছিস তো খাদু ? হগুপ্তায় একটা দিন দুকুরের ছুটি, তাও আধখানা। খোকা কঁদোকাটা করলে বডড রাগেন। উনি বিকেলে বেরোবার আগে তো মেলায় তোর যাওয়া হয়। कीं ।
আ মা ! খাদু বলে অবাক হয়ে, তা ক্যান যামু ? বেলা না পড়লে নি কেউ মেলায় যায় ! মেলায় যাবার নামেই যেন বদলে গেছে। খাদু। দুর্ভিক্ষের বন্যায় কুটাের মতো ভাসতে ভাসতে এসে ঠেকেছে৷ এই শহরে বাবুদের বাড়ি ঝিগিরিতে। কোথায় দেশ গ্য আপনজন, জানাচেনা অবস্থায় অভ্যাসের ধাঁচে দিন কাটানোর সুখ আর কোথায় এই বিদেশে খাপছাড়া না-বনা মানুষের ঘরে দাসীপনা, এই দুঃখে সে একেবারে মিইয়ে ছিল। আজ যেন ডাক দিয়েছে আগের জীবন, ছেলেমানুযি ফুর্তি আর উত্তেজনা জেগেছে। চুলে ভালো করে তেল মেখে স্নান করে খাদু। দত্তগিল্লির সাবানটা এক ফাকে মুখে হাতে ঘষে নেয় একটু। টিনের ছোটাে তেরঙ্গে তোলা সাফ থানটি বার করে রাখে। শেমিজটা বড়ো ময়লা হয়েছিল, স্নানের আগেই সাবান দিয়ে সাফ করে রেখেছে।
একটা কথা ভেবে খাদু একটু দমে যায়। এই ঘটির দেশের মেলা না জানি কেমন হবে ! খোকাকে কোলে নিয়ে গিন্নিমার পিছু পিছু একজিবিশনে ঘুরে এসেছে সেদিন, সাজানো গোছানো আলোয় ঝলমলে চোখ ঝলসানো কাণ্ড বটে। সেটা, থ বানিয়ে দেয় মানুষকে, কিন্তু মেলার মজা নেই একফোঁটা, প্ৰাণ ভরে না ঘুরে ঘুরে। ওমনি একজিবিশনকে এ দেশে মেলা বলে কিনা কে জানে !
বাবু বেরিয়ে যেতে না যেতে শেমিজ কাপড় পরে খাদু বলে, যাই মা ? দত্তগিন্নি মুখ ভার করে বলে, যাবার জন্য তরপাচ্ছিস দেখি ! যা, কিন্তু তাড়াতাড়ি ফিরবি, দেরি করিসনে ।
কংক্রিটের পুলটার নীচে মেলার এ মাথায় পৌঁছে খুশিতে হাসি ফোটে খাদুর ঠোঁটের ফঁাকে মিশিঘষা কালো মজবুত দাঁতে। এ মেলা মেলাই। গরিব গেয়ো মেয়ে-পুরুষের ভিড়, রঙিন কাগজের ঘূর্ণি, ফুল, বাঁশের বাঁশির ফেরিওলা, মাটির ডুগডুণি, বেহালা, পুতুল, কাঠের খেলনা, তেলেভাজার দোকান, হােগলার নীচে মাটিতেই যা কিছু হােক বিছিয়ে পসরা সাজানো-সব আছে! পুলকে কেমন করে ওঠে মনটা খাদুর। হায় গো, কেউ যদি একজন সাথি থাকত। তার।
পায়ে পায়ে এগোয় খাদু এদিক ওদিক চেয়ে চেয়ে থেমে থেমে ঘুরে ঘুরে পিছু ফিরে এপােশ ওপােশ গিয়ে গিয়ে। কিনবার জন্য, যা কিছু হােক কিনবার জন্য, মনটা তার নিশপিশ করে। পিঠে সে অনুভব করে আঁচলে-বাঁধা৷ কঁচা একটা টাকা আর খুচরো এগারো আনার চাপ। কোমরের আঁচলের কোণেও বাধা আছে একটাকার চারটি নোট। জীবনে আর কখনও কোনো মেলায় খাদু এত টাকা পয়সা নিয়ে যায়নি, তাও আবার সব তার নিদ্রোব রোজগারের টাকা পয়সা। বাপ ভায়ের কাছে চেয়েচিন্তে, একরকম ভিক্ষে করে কয়েক গন্ডা পয়সা নিয়ে সে মেলায় যেত, আজ এসেছে নিজের কামানো পাঁচ টাকা এগারো আনা নিয়ে । টাকা থাকার মজাটা যেন খেয়ালও করেনি। খাদু এতদিন, আজ যেন তার প্রথম মনে পড়ে যে দত্তগিগ্নির কাছে তার দেড়-দু বছরের মাইনের অনেক টাকা জমা আছে, দু-এক টাকার বেশি কোনো মাসেই সে নেয়নি। সে কত টাকা হবে কে জানে ! টাকার জোরে বুকের জোর যেন বেড়ে যায় খাদুর আজ মেলায় এসে নিজের পয়সা যেমন খুশি খরচ করতে পারবে খেয়াল হওয়ায়।

		 এই পাতা শেষ সম্পাদিত হয়েছে ১০:৩২টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

